
52

- «O saveîvo, o saveîvo... ei bello dî,

»Me l'ha dîto pe caxo a Superiôa,»

- «De mëgio in mëgio! e voî stæ lì a sentî.

»Comme a fosse ûnn-a miccia o ûnn-a demôa,

»No pensæ de provedde a fâ ûn'inchiesta?»

- «Ma mi credeivo che ghe giasse a testa».

- «E voî n'ei mai sentïo?» - «Pe dî a veitæ

»Apenn-a son sciortïo d'in ta so cella,

»Fosse idea, fosse l'eco, o no saviæ,

»M'é parso de sentî brûtô e coggella,

»Ma gh'ho dæto passata». - «Ei fæto ben,

»Perché questo o l'é o nomme che ve ven.

»E a Maddre cöse a dixe ? e che raxon

»A dà a questo malanno?» - «Eh Segnô cao!

»Lê a l[']é tûtta sciätâ da l'opinion,

»Che a no segge che l'opera do Diao,

»Ma confesso che mì, nô posso credde».

- «Seggie chi vêu, besêugna andäghe a vedde.

»E scinn-a de doman, tegnïve pronto

»Coll'asperges, co-a stola e co-o rocchetto,

»Che andiemo in Monestê pe dâse conto

»De questo boggi-breiga maledetto;

»Osserviemo ben tûtto, interroghiemo,

»E se o sa-a Belzebù, l'esorcizziemo». -

